ՆԱԽԱԳԻԾ

ՀԱՅԱՍՏԱՆԻ    ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ
ՈՐՈՇՈՒՄ
_____2015 ԹՎԱԿԱՆ     N  _  Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՄԱՅԻՍԻ 18-Ի N 761-Ն ԵՎ 2015 ԹՎԱԿԱՆԻ ՄԱՐՏԻ 10-Ի N 302-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ   ՄԱՍԻՆ

Հայաստանի Հանրապետության կառավարությունը    որոշում է.
1. Հայաստանի Հանրապետության կառավարության 2006 թվականի մայիսի 18-ի ««Ալավերդու արհեստագործական ուսումնարան» պետական ոչ առևտրային կազմակերպություն  հիմնադրելու մասին»   N 761-Ն որոշման 6-րդ կետից հանել «,410 քառ.մետր ընդհանուր մակերեսով բացօթյա մարզահրապարակը» բառերը:
2. Հայաստանի Հանրապետության կառավարության 2015 թվականի մարտի 10-ի «Հայաստանի Հանրապետության կառավարության 2006թ. մայիսի 18-ի N 761-Ն որոշման մեջ   փոփոխություններ կատարելու, գույք հետ վերցնելու և ամրացնելու մասին» N302-Ն  որոշման 3-րդ կետում «եռամսյա ժամկետում» բառերը փոխարինել «յոթամսյա ժամկետում» բառերով:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:












ՏԵՂԵԿԱՆՔ  ՀԻՄՆԱՎՈՐՈՒՄ
«Հայաստանի Հանրապետության կառավարության 2006 թվականի մայիսի 18-ի N 761-Ն և 2015 թվականի մարտի 10-ի N 302-Ն որոշումների մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ
Անհրաժեշտությունը
Սույն նախագծի ընդունման անհրաժեշտությունը պայմանավորված է 10.03.2015թ.-ի ՀՀ կառավարության «Հայաստանի Հանրապետության կառավարության 2006թ. մայիսի 18-ի N 761-Ն որոշման մեջ   փոփոխություններ կատարելու, գույք հետ վերցնելու և  ամրացնելու  մասին» N 302-Ն որոշման 3-րդ կետի հանձնարարականի/«Ալավերդու արհեստագործական պետական ուսումնարան» պետական ոչ առևտրային կազմակերպության  հետ անհատույց օգտագործման մասին պայմանագրի կնքում/ կատարման պահանջից: 

Ընթացիկ իրավիճակը և խնդիրները 
ՀՀ կառավարության 18.05.2006թ. N 761-Ն  որոշման 6-րդ կետով  «Ալավերդու  արհեստագործական ուսումնարան» պետական ոչ առևտրային կազմակերպությանն անհատույց օգտագործման իրավունքով հանձնվել է Ալավերդի քաղաքի  Զորավար Անդրանիկի հ.197 հասցեում գտնվող ուսումնական մասնաշենքի երկրորդ, երրորդ  հարկերի ու նկուղային մարզադահլիճը/իրավունքի գրանցման   2002 թվականի  հունվարի  21-ի  հ.  2258369 վկայական/, 410 քառ.մետր ընդհանուր մակերեսով բացօթյա մարզահրապարակը և ք.Ալավերդի, Մարտի 8-ի 2 հասցեում գտնվող անշարժ գույքը, սակայն Ալավերդու քաղաքապետը 22.06.2015թ.-ի հ.676 գրությամբ տեղեկացրել է, որ Ալավերդի քաղաքի  Զորավար Անդրանիկի հ.197 հասցեում գտնվող 410 քառ.մետր ընդհանուր մակերեսով բացօթյա մարզահրապարակը կադաստրային քարտեզում որպես առանձին միավոր գտնվում է 0038-0183 ծածկագրում և ընդգրկված է համայնքի հողային հաշվեկշռում: 

Կարգավորման նպատակը
Հաշվի առնելով, որ Ալավերդի քաղաքի  Զորավար Անդրանիկի հ.197 հասցեում գտնվող 410 քառ.մետր ընդհանուր մակերեսով բացօթյա մարզահրապարակը ներկայումս «Ալավերդու  արհեստագործական ուսումնարան» պետական ոչ առևտրային կազմակերպության կողմից չի օգտագործվում և վերջինիս համայնքային պատկանելիության հարցը խոչընդոտում է ՀՀ կառավարության 10.03.2015թ.-ի N 302-Ն որոշման 3-րդ կետի հանձնարարականի կատարմանը սույն նախագծի ընդունմամբ  կկարգավորվի «Ալավերդու  արհեստագործական ուսումնարան» պետական ոչ առևտրային կազմակերպությանն անհատույց օգտագործման իրավունքով հանձնված Ալավերդի քաղաքի  Զորավար Անդրանիկի հ.197 հասցեում գտնվող անշարժ գույքի հանձնման-ընդունման և իրավունքի գրանցման գործընթացը:


ՏԵՂԵԿԱՆՔ
Հայաստանի Հանրապետության կառավարության <Հայաստանի Հանրապետության կառավարության 2006 թվականի մայիսի 18-ի N 761-Ն որոշման մեջ փոփոխություն կատարելու մասին> որոշման նախագծի  ընդունման  կապակցությամբ  այլ իրավական ակտերում  փոփոխություններ և լրացումներ կատարելու անհրաժեշտության  կամ  բացակայության մասին:
 	Հայաստանի Հանրապետության  կառավարության <Հայաստանի Հանրապետության կառավարության 2006 թվականի մայիսի 18-ի N 761-Ն որոշման մեջ փոփոխություն կատարելու մասին> որոշման նախագծի ընդունման կապակցությամբ  այլ  իրավական  ակտերում  փոփոխություններ և լրացումներ կատարելու  անհրաժեշտություն կամ  բացակայություն չկա:
ՏԵՂԵԿԱՆՔ
Հայաստանի Հանրապետության կառավարության  <Հայաստանի Հանրապետության կառավարության 2006 թվականի մայիսի 18-ի N 761-Ն որոշման մեջ փոփոխություն կատարելու մասին>  որոշման նախագծի  ընդունման  կապակցությամբ  պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացման կամ նվազեցման մասին

        Հայաստանի Հանրապետության  կառավարության <Հայաստանի Հանրապետության կառավարության 2006 թվականի մայիսի 18-ի N 761-Ն որոշման մեջ փոփոխություն կատարելու մասին> որոշման նախագծի ընդունման կապակցությամբ պետական կամ տեղական  ինքնակառավարման  մարմնի  բյուջեում ծախսերի և եկամուտների  էական  ավելացում կամ նվազեցում  չի սպասվում: 

ԱՄՓՈՓԱԹԵՐԹ
«Հայաստանի Հանրապետության կառավարության 2006 թվականի մայիսի 18-ի N 761-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ ստացված առարկությունների և առաջարկությունների, դրանց ընդունման կամ չընդունման մասին
	Առարկության, առաջարկութ
յան հեղինակը¸
գրության ստաց
ման ամսաթիվը, գրության համարը
	Առարկության. առաջարկության բովանդակությունը;
	Եզրակացություն
	Կատարված փոփոխությունները

	1
	2
	3
	4

	ՀՀ արդարադատության նախարարություն 
30.07.2015թ. հ. 02/14/9259-15
	Առարկություններ և առաջարկություններ չկան։
	
	

	ՀՀ տարածքային  կառավարման և արտակարգ իրավիճակների նախարարություն
07.07.2015թ.հ. 1/06.3/9361-15
	Առարկություններ և առաջարկություններ չկան։
	

	

	ՀՀ կառավարությանն առընթեր պետական գույքի կառավարման վարչություն
03.07.2015թ.հ. 01/22.2/3383-15
	առաջարկում է <Հայաստանի Հանրապետության կառավարության 2006 թ. մայիսի 18-ի Հ. 761-Ն որոշման մեջ փոփոխություն կատարելու մասին> ՀՀ կառավարության որոշման նախագիծը մշակելիս առաջնորդվել <Իրավական ակտերի մասին> ՀՀ օրենքի 2-րդ հոդվածի 3-րդ մասի և 45-րդ հոդվածի 11-րդ մասի պահանջներով:
	Ընդունված է
	Խմբագրված է



	ՀՀ  ֆինանսների
նախարարութուն
08.07.2015թ.հ. 01/83-5/17890-15
	1.Նախագծով նախատեսվում է «Հայաստանի Հանրապետության կառավարության 2006 թվականի մայիսի 18-ի N 761-Ն որոշման 6-րդ կետում նշված «,410 քառ. մետր ընդհանուր մակերեսով բացօթյա մարզահրապարակը» (այսուհետ` Մարզահրապարակ) բառերը հանել: Հաշվի առնելով «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 2-րդ մասով նախատեսված դրույթը, համաձայն որի հիմնադիրն իրավունք ունի հետ վերցնել իր կողմից պետական կազմակերպությանն ամրացված գույքը, գտնում ենք, որ Նախագծով ներկայացված փոփոխության արդյունքում անորոշ է մնում Մարզահրապարակի հետագա ճակատագիրը: Ուստի առաջարկում ենք իրավական որոշակիության կարգավորման տեսանկյունից հստակեցնել Նախագիծը: 








2.Հիմք ընդունելով «Իրավական ակտերի մասին» ՀՀ օրենքի 70-րդ հոդվածի 5-րդ մասը, համաձայն որի իրավաստեղծ մարմինն իրավական ակտում փոփոխություններ կամ լրացումներ կարող է կատարել միայն նույն տեսակի իրավական ակտով, առաջարկում ենք փոփոխություն կատարել` Նախագծի անվանման մեջ  «Ա» տառը փոխարինել «Ն» տառով: 
	1.Ալավերդու քաղաքապետը 22.06.2015թ.-ի հ.676 գրությամբ տեղեկացրել է, որ Ալավերդի քաղաքի  Զորավար Անդրանիկի հ.197 հասցեում գտնվող 410 քառ.մետր ընդհանուր մակերեսով բացօթյա մարզահրապարակը կադաստրային քարտեզում որպես առանձին միավոր գտնվում է 0038-0183 ծածկագրում և ընդգրկված է համայնքի հողային հաշվեկշռում: 

2.Ընդունված է
	1.նախագիծը հստակեցման կարիք չունի











2.Խմբագրված է

	ՀՀ 
կառավարությանն առընթեր անշարժ գույքի կադաստրի պետական կոմիտե
06.07.2015թ. հ. ՄՍ/7.2/4287-15
	Առարկություններ և առաջարկություններ չկան։

	
	





